
Nd. 84. Frumvarp
til myntlaga.

Frá meiri lil. fjárhagsnefndar.
1. gr.

Gull er sá verðmælir, sem íslenzkur gjaldeyrir miðast við. Eining gjald- 
eyrisins nefnist króna. Krónan skiptist í eitt hundrað aura.

2. gr.
Eitt kílógramm af skíru, ómyntuðu gulli skal jafngilda 3037 krónum.

3. gr.
Landsbanka íslands og Útvegsbanka Islands h /f  er skylt að innleysa seðla 

þá, er bankarnir hvor um sig hafa gefið út, með gulli, ef þess er krafizt, þegar 
fjármálaráðuneytið ákveður, að fengnum tillögum bankaráðs Landsbankans.

4. gr.
Landsbankanum er skylt að kaupa gull með því verði, sem ákveðið er 

í 2. gr., að frádregnum xh%, frá þeim tíma, er gullinnlausn gengur í gildi sam- 
kvæmt 3. gr.

5. gr.
Innflutningur og útflutningur gulls er öllum frjáls.

6. gr.
Um gullmynt, er ríkisstjórnin lætur slá, skal ákveða í reglugerð, er fjár- 

málaráðuneytið setur, að fengnum tillögum bankaráðs Landsbankans. Þar skal 
ákveðið um stærð gullmyntar, blöndunarhlutföll og um slitna mynt og skadd- 
aða. Gullmynt sú, sem ríkisstjórnin lætur slá, skal vera löglegur gjaldeyrir með 
fullu ákvæðisverði.



7. gr.
Lög þessi öðlast þegar gildi, og eru þá jafnframt úr gildi numin peninga- 

lög frá 23. maí 1873 og lög nr. 9, 27. mai 1925, um framlenging á gildi laga nr. 
48, 4. júní 1924, um gengisskráning og gjaldeyrisverzlun og breyting á þeim og 
þau önnur ákvæði, sem fara í bága við þessi lög.

G r e i n a r g e r ð .
Frumvarp þetta er samhljóða frumv., sem flutt voru á þingunum 1929 

og 1930 og vetrarþingi 1931, og vísast um ástæður til greinargerða og fylgiskjala 
í sambandi við þau (Alþt. 1929, A. þskj. 96, Alþt. 1930, A. þskj. 47 og Alþt. 1931, 
A. þskj. 102).


